
Мастацкі авангард быў значнай з’явай культуры XX стагоддзя, па сутнасці, эстэтычнай рэвалюцыяй, якая 

змяніла межы прасторы мастацтва, паўстала як адкрытая філасофска-эстэтычная сістэма, якая ўвабрала ў сябе 

асноўныя ідэі часу і адлюстравала істотныя яго трансфармацыі, вызначыла асноўныя вектары культурнага 

развіцця на многія дзесяцігоддзі наперад. У нейкай ступені авангард сапраўды аказаўся своеасаблівым мастацкім і 

культурным архетыпам стагоддзя, “новай матрыцай жыццеадчування”. Арыентацыя авангарда на татальнае 

абнаўленне мастацтва, вызначэнне новых каштоўнасных каардынат і адпаведна на пошукі новых спосабаў 

мастацкага выражэння ў шырокім сэнсе пазначала пярэдні край эксперыментатарства ў мастацтве.  

Мэта артыкула – вызначэнне каштоўнасных арыенціраў сістэмы канцэптаў, міфалагем мастацтва авангарда 

першай паловы XX стагоддзя.  

Матэрыял і метады. Міждысцыплінарны сістэмны падыход да праблем эстэтыкі і паэтыкі мастацтва 

авангарда вызначае асноўны вектар метадалогіі дадзенага даследавання. У працы выкарыстаны гістарыяграфічны 

і тэарэтыка-метадалагічны аналіз навуковых даследаванняў філосафаў, культуролагаў, мастацтвазнаўцаў, якія 

звярталіся да разнастайных аспектаў тэмы мастацкага авангарда. У артыкуле разглядаюцца асноўныя дамінанты 

эстэтыкі і паэтыкі авангардных плыняў. У той ці іншай ступені аналізуюцца парадыгма ўсяго мастацкага 

авангарда і калізіі ўзаемадачыненняў паміж паэтыкай і эстэтыкай, якія на самай справе ўтвараюць тоеснае 

адзінства. 

Вынікі і іх абмеркаванне. У першай палове ХХ стагоддзя самыя значныя працэсы эпохі знайшлі адлюстраванне 

ў супярэчлівасці паэтыкі авангарда. Прынцыпова важным для ўсѐй паэтыкі авангарда стала адмаўленне ад 

большасці традыцыйных эстэтычных, духоўных, маральных каштоўнасцяў. У пераважнай большасці авангардных 

плыняў такімі ж негатыўнымі былі і адносіны да традыцыйных формаў мастацтва, да мастацкай традыцыі. 

Паэтыка авангарда, у першую чаргу, вылучаецца адмаўленнем ад эстэтычнай каштоўнасці мастацкага вобраза. 

Вобраз замяняецца сімваламі і знакамі, “тэкстам” ці, дакладней, яны становяцца адным цэлым.  

Падкрэслена эксперыментальны характар творчасці, як і нястрыманае імкненне да стварэння прынцыпова 

новага ў формах, прыѐмах і сродках мастацкага выражэння, уласцівы ўсім накірункам авангарда. Пытанне мовы 

з’яўляецца адным з асноўных для ўсіх відаў авангарда. Адметнымі рысамі паэтыкі авангарада становяцца 

тэндэнцыі сінтэзу асобных мастацтваў, іх узаемапранікнення, цікавасць да пераадолення міжжанравых межаў. 

Адной з самых вострых і дыскусійных праблем з’яўляецца эвалюцыя жанра партрэта. Першая палова XX ст. уяўляе 

сабою перыяд асаблівай папулярнасці розных відаў фантастыкі. Практычна ўсе авангардныя плыні былі захоплены 

тэмай абнаўлення свету. Знакам непазнанага свету ў авангардным мастацтве становяцца тэма і матывы космасу. 

Святло таксама прызнаецца ў якасці адной з тэматычных, вобразных і сэнсавых дамінант авангарда. Вобразы 

смерці знаходзяць адлюстраванне ў самых розных аспектах і калізіях, сярод якіх жыццѐ і смерць, смерць і час, 

гульні са смерцю, смерць і воля і інш. Для мастакоў авангарда вельмі важнымі былі пошукі новых формаў арт-

прэзентацыі.   

Заключэнне. Такім чынам, авангард быў своеасаблівым эксперыментам не толькі ў мастацтве, але і ў галіне 

праектавання рэальнасці, які да сѐнняшняга дня застаецца адкрытым і не да канца асэнсаваным праектам. 

Мастацтва авангарда ў цэлым ўсведамляецца як злом, і таму невыпадкова ў ім адбываецца радыкальны зрух на 

ўзроўні тэматыкі, сюжэта і вобразнай структуры. Пошукі новых каардынат і новых сэнсаў становяцца асноўнай 

сутнасцю шматлікіх эксперыментаў, у якіх фарміруюцца новыя віды мастацтва, новыя творчыя метады, новыя 

тэхнікі. 

Main Sides of Art Vanguard Aesthetics and Poetics 

Vanguard art was a significant phenomenon of the XXth century culture, in fact it was an aesthetic revolution which 

changed the borderlines of art space, manifested itself as an open philosophic and aesthetic system, which incorporated main 

ideas of the time and reflected its main transformations, directed main long term vectors of culture development. To some 

extent vanguard really turned out to be a special art and culture archetype of the century, «new matrix of life understanding». 

Vanguard orientation onto total art renewal, onto singling out new value coordinate system and, correspondingly, onto 

search of new ways of artistic expression in the broad sense, implied the forefront of experimenting in art.  

The article aims at singling out value benchmarks of the system of concepts, mythologemes of the early XXth century 

vanguard art.  

Material and methods. The interdisciplinary system approach to the issues of aesthetics and poetics of vanguard art  

distinguishes the main vector of the research methodology. Historiographic as well as theoretical and methodological analysis 

of researches by philosophers, culture scholars, arts critics, who turned to various aspects of vanguard art analysis, is  

applied in the work.  Main dominants of vanguard art aesthetics and poetics are considered in the article. To some degree 

the paradigm of the whole art vanguard as well as collisions of interrelations between poetics and aesthetics, which in reality 

make up close unity, is analyzed.  

Findings and their discussion. In the early XXth century most significant processes of the time found their reflection in 

the contradictory poetics of vanguard. Rejection of most traditional aesthetic, spiritual, moral values became principally 

important for the whole poetics of vanguard. In most vanguard trends the attitude to traditional art forms, to art tradition 

were as negative as well. Vanguard poetics is first of all distinguished by rejection of the aesthetic value of an artistic image. 

The image is replaced with symbols and signs, «text» or, to be more precise, they become one whole.   

The stressed experimental character of creativity as well as uncontrollable desire to create principally new in forms, 

techniques and means of artistic expression is typical of all vanguard trends. The issue of the language is one of the basic for 

all vanguard types. Tendencies of the synthesis of some arts, their interpenetration, and interest in overcoming cross genre 

borders became outstanding features of vanguard poetics. One of the sharpest and debatable issues is evolution of the  

portrait genre. First half of the XXth century is a period of special popularity of different types of science fiction. Practically 

all vanguard trends were captured by the topic of world renovation. The topic and images of outer space became the symbol 

of the unidentified world in vanguard art. Light is also recognized as one of thematic, image and sense dominants of  

vanguard. Images of death find their reflection in different aspects and collisions, among which is life and death, death and 

time, games with death, death and freedom etc. Search for new forms of art presentation was very important for vanguard 

artists.   

Conclusion. Drawing conclusions on the basic features of vanguard aesthetics and poetics we should point out that  

vanguard was a kind of experiment not only in art but also in the sphere of designing the reality; it stays, up till now, an open 

and not finally understood project. The art of vanguard on the whole is understood as a break, and it is not by chance that 

radical shift on the level of themes, plot and image structure occurs in it. Search for new coordinates and new meanings  

became main idea of plentiful experiments in which new types of art, new creative methods, and new techniques are shaped.  

Key words: art vanguard, Modern, aesthetics, poetics, artistic image. 

астацкі авангард быў значнай з’явай 

культуры XX стагоддзя, па сутнасці, 

эстэтычнай рэвалюцыяй, якая змяніла межы 

прасторы мастацтва, паўстала як адкрытая 

філасофска-эстэтычная сістэма, якая ўвабрала 

ў сябе асноўныя ідэі часу і адлюстравала 

істотныя яго трансфармацыі, вызначыла 

асноўныя вектары культурнага развіцця на 

многія дзесяцігоддзі наперад. У нейкай 

ступені авангард сапраўды аказаўся 

своеасаблівым мастацкім і культурным 

архетыпам стагоддзя, “новай матрыцай 

жыццеадчування” [1]. І разам з тым, авангард 

быў зусім няпростым “шляхам пазнання, які 

не дае гатовых вынікаў, (...) хутчэй толькі 

настрайвае, заклікае быць гатовым да самых 

нечаканых падзей і фактаў” [2]. Арыентацыя 

авангарда на татальнае абнаўленне мастацтва, 

вызначэнне новых каштоўнасных каардынат і 

адпаведна на пошукі новых спосабаў 

мастацкага выражэння ў шырокім сэнсе 

пазначала пярэдні край эксперыментатарства 

ў мастацтве.  

У сучаснай эстэтыцы і мастацтвазнаўстве 

лічыцца, што авангардныя з’явы характэрны 

для ўсіх пераходных этапаў у гісторыі 

мастацкай культуры, асобных відаў 

мастацтва. Сапраўды, “авангард” як з’ява 

мастацтва, якая супрацьпастаўляе сябе 

“традыцыі”, “агульнапрынятаму ў мастацтве”, 

існуе ў любую эпоху. Разам з тым, мы будзем 

разглядаць авангард як катэгорыю, якая 

азначае толькі “сукупнасць усіх наватарскіх, 

рэвалюцыйных, бунтарскіх рухаў і кірункаў у 

мастацкай культуры першай паловы XX ст.” 

[3]. Размова ідзе пра агульнавядомыя 

накірункі (фавізм, кубізм, абстрактнае 

мастацтва, супрэматызм, футурызм, дадаізм, 

экспрэсіянізм, канструктывізм, метафізічны 

жывапіс, сюррэалізм, наіўнае мастацтва; 

кінетычнае мастацтва і інш.), а таксама пра 

творчасць асобных мастакоў, якія не належалі 

ніводнаму з прыгаданых кірункаў (П. Пікаса, 

М. Шагал, П. Філонаў, А. Мадыльяні і 

некаторыя іншыя). 

Адзначым, што большасць даследчыкаў 

лічыць магчымым класіфікаваць авангард 

толькі ўмоўна і па асобных параметрах. 

Прычына таму – яго неаднароднасць. Было б 

наіўна лічыць, што ўсе разам прадстаўнікі 

М 



Ученые записки. – 2015. – Том 20 

123 

авангарда былі захоплены той ці іншай 

пануючай мастацкай ідэяй. Больш таго, часам 

у межах аднаго прамежку часу ў агульным 

рэчышчы авангарда тыя ці іншыя кірункі 

існавалі ў непрымірымай барацьбе, а іх 

прадстаўнікі зусім па-рознаму глядзелі на 

мэты і задачы мастацтва. Але нягледзячы на 

эклектычную сумесь светапоглядаў авангарда, 

шматграннасць і часам нават розную 

накіраванасць тых ці іншых авангардных з’яў, 

мы можам смела сцвярджаць, што авангард у 

цэлым не быў пазбаўлены агульных каранѐў і 

характарыстык. Акрамя таго, незалежна ад 

лакальнай ці ўсеабдымнай значнасці кірункаў 

(асобных фігур) авангарда, кожны з іх спрыяў 

зменам агульнай прасторы мастацтва, аказаў 

свой уплыў на далейшы ход яго развіцця. 

Амаль стагоддзе, якое мінула з часоў 

росквіту гістарычнага авангарда, дае нам 

магчымасць больш асэнсавана казаць не толькі 

пра мастацкую каштоўнасць гэтай з’явы, але і 

разважаць пра асноўныя рысы яго паэтыкі. 

Стала канчаткова зразумела, што  авангард 

нельга даследаваць, абмяжоўваючыся метадамі 

асобных мастацтваў. Авангард патрабуе больш 

шырокага аналітычнага ракурсу. 

Некаторыя вучоныя адрозніваюць 

мадэрнізм і авангардызм як дзве зусім не 

ідэнтычныя з’явы. Так, рускі філолаг і 

семіѐтык М. Шапір у сваім артыкуле “Што 

такое авангард?” (Даугава. – 1990. – № 3) у 

якасці галоўных рыс авангарднага мастацтва 

вызначае актыўную дзейснасць, жаданне 

ўразіць гледача, выклікаць у яго імгненную 

рэакцыю, “якая выключае доўгае і 

засяроджанае ўспрыманне эстэтычнай формы 

і зместу”. Гэтую пазіцыю падтрымлівае і  

В. Руднеў: “Авангардыст не можа, падобна 

мадэрністу, замкнуцца ў кабінеце і пісаць у 

стол; самы сэнс яго эстэтычнай пазіцыі – у 

актыўным і агрэсіўным уздзеянні на публіку. 

Выклікаць шок, скандал, эпатаж – без гэтага 

авангарднае мастацтва немагчымае: самае 

істотнае ў авангардзе – яго незвычайнасць, 

кідкасць” [4]. Дапускаючы магчымасць такога 

размежавання, разам з тым, у нашым 

артыкуле тэрміны “авангард” і “мадэрнізм” 

будуць разглядацца як сінонімы. 

Мэта працы – вызначэнне каштоўнасных 

арыенціраў сістэмы канцэптаў, міфалагем 

мастацтва авангарда першай паловы  

XX стагоддзя. У сучасным навукова-

тэарэтычным кантэксце адчуваецца 

неабходнасць і актуальнасць даследавання, 

якое б паглыбіла ўяўленне пра прастору 

авангарда і яго сэнсавыя кампаненты. 

Безумоўна, гаворка не ідзе пра поўнае 

апісанне эстэтыкі і паэтыкі авангарда як 

адносна цэласнай мастацкай сістэмы, а хутчэй 

пра пазначэнне арыенціраў, магчымасцяў і 

асноўных кірункаў такога апісання. Не 

вырашаючы ўсіх праблем, звязаных з 

эстэтыкай і паэтыкай авангарда, дадзеная 

праца адкрывае шэраг перспектыў іх 

вывучэння. 

Матэрыял і метады. Міждысцыплінарны 

сістэмны падыход да праблем эстэтыкі і 

паэтыкі мастацтва авангарда вызначае 

асноўны вектар метадалогіі нашага 

даследавання. У працы выкарыстаны 

гістарыяграфічны і тэарэтыка-метадалагічны 

аналіз навуковых даследаванняў філосафаў, 

культуролагаў, мастацтвазнаўцаў, якія 

звярталіся да разнастайных аспектаў тэмы 

мастацкага авангарда. У артыкуле 

разглядаюцца асноўныя дамінанты эстэтыкі і 

паэтыкі авангардных плыняў. У той ці іншай 

ступені аналізуюцца парадыгма ўсяго 

мастацкага авангарда і калізіі 

ўзаемадачыненняў паміж паэтыкай і 

эстэтыкай, якія на самай справе ўтвараюць 

тоеснае адзінства. 

Перш за ўсѐ ўдакладнім значэнне 

асноўнага тэрміна, якім мы будзем 

карыстацца. Пад паэтыкай будзем разумець 

сукупнасць мастацкіх і вобразна-стылявых 

асаблівасцяў, якія вызначаюць спецыфіку 

авангарда як цэласнай з’явы мастацтва. 

Нягледзячы на тое, што некаторыя 

даследчыкі (напрыклад, М. Шапір) лічаць, 

што “авангард не стварыў новай паэтыкі і 

сваѐй паэтыкі не мае”, абмяжоўваючы 

стваральную дзейнасць авангарда “новай 

некласічнай рыторыкай”, пра паэтыку 

авангарда ў апошні час пісалі нямала. 

Прычына ў тым, што за апошнія гады не 

толькі змяніліся адносіны да сутнасці самога 

тэрміна “паэтыка”, але і многія рысы паэтыкі 

авангарда больш выразна пазначаны і 

даследаваны. 

Сутнасць і значэнне авангарда для 

чалавецтва пакуль што далѐка не ў поўнай 

меры асэнсаваны, ды і грунтоўных, 

абагульняючых тэарэтычных прац пра 

авангард створана няшмат. Дзіўна, але 

мастацтва авангарда па-ранейшаму ўяўляе 

сабой адну з самых дыскусійных і складаных 

для ўспрыняцця галін гісторыі мастацтва. І 

разам з тым нельга не адзначыць, што розныя 

аспекты і праблемы авангарда знайшлі 

адлюстраванне ў велізарнай колькасці 

навуковых прац. Праблематыцы авангарда 

прысвечаны фундаментальныя даследаванні  

І. Азізян, С. Батраковай, К. Бобрынскай,  

В. Бычкова, Б. Гройса, Г. Гарачавай,  

І. Галамштока, Н. Гур’янавай, Ш. Дуглас,  

А. Іконнікава, А. Крусанава, М.В. Кручковай, 

Э. Макоўскага, Н. Манькоўскай,  

Д. Сараб’янава, В. Турчына, Ю. Халопава,  

С. Хан-Магамедава, М. Хрэнава, А. Якімовіча 

і некаторых іншых. 

Цікавасць даследчыкаў да вывучэння 

эстэтычнай своеасаблівасці авангарда 

абумоўлена найвысокай ступенню 

канцэнтрацыі ў ім розных філасофскіх, 

эстэтычных, мастацкіх ідэй. Філасофскія 

рэфлексіі на тэмы авангарда ў мастацтве 

можна знайсці ў тэкстах Т. Адорна, Ж. Батая, 

М. Бахціна, М. Бярдзяева, А. Лосева,  

М. Лоскага, Ю. Лотмана, X. Артэгі-і-Гасэта, 

Ж.-П. Сартра, П. Фларэнскага, М. Фуко,  

Ю. Хабермаса, О. Шпэнглера, К.Г. Юнга  

і інш.  

Важную ролю для ўсведамлення сутнасці 

авангарда адыгрываюць праграмныя 

артыкулы і маніфесты саміх авангардыстаў. 

Відавочна, што першыя тэарэтычныя 

даследаванні па авангарду напісаны 

прадстаўнікамі гэтых рухаў, сярод якіх  

А. Брэтон, С. Далі, М. Дзюшан, В. Кандзінскі, 

А. Кручаных, К. Малевіч, Ф. Марынэцці,  

Т. Тцара і інш. Усе гэтыя аўтары сталі 

стваральнікамі пэўных канцэпцый, без якіх 

немагчыма асэнсаванне і адэкватнае 

разуменне авангарда як феномена мастацтва. 

Разам з тым, зразумела, што падобныя тэксты 

ў вялікай колькасці напоўнены 

метафарычнымі вобразамі, лагічнымі 

супярэчнасцямі і моўнымі навацыямі.  

Вынікі і іх абмеркаванне. 
Агульнавядома, што ўжо ХІХ стагоддзе не 

проста прадчувала авангард, але і стварала 

пэўныя ўмовы для ўзнікнення розных 

эстэтычных пазіцый у мастацтве. Доктар 

мастацтвазнаўства В. Пракоф’еў апісваў рух 

да авангарда як “размыванне жорсткай 

прасторава-пластычнай парадыгмы 

рэнесанснага паходжання і пранікненне ў 

мастацтва менш структурыраванага часавага 

вымярэння” [5]. 

У першай палове ХХ стагоддзя на 

ўзнікненне авангарда, як і на фарміраванне 

яго эстэтыкі, не маглі не паўплываць 

адкрыцці практычна ва ўсіх сферах навуковых 

ведаў: ад філасофіі і псіхалогіі да ядзернай 

фізікі і хіміі. Вядомы даследчык В. Бычкоў 

пераканаўча сцвярджае, што “ўнутрана ўвесь 

авангард быў досыць актыўнай (пазітыўнай ці 

негатыўнай) рэакцыяй на НТП” [6]. Так ці 

інакш самыя значныя працэсы той эпохі 

знайшлі адлюстраванне ў супярэчлівасці 

паэтыкі авангарда. Дамінантай у авангардным 

мастацтве пачатку XX стагоддзя стала 

ўтапічнае мысленне. Авангард, па сутнасці, 

стварыў глабальны ўтапічны праект, у якім 

павінна было быць разбурана само 

гнасеалагічнае мысленне і адпаведна 

цывілізацыя, заснаваная на ім. У галіне мас-

тацтва гэта быў пераход ад міметызму да 

аміметызму. У творчасці мастакоў авангарда 

важнае месца заўсѐды займалі тэарэтычныя 

распрацоўкі, якія нярэдка адлюстроўвалі 

працэс асэнсавання ўласных эксперыментаў.   

Канец ХІХ – пачатак XX стагоддзя стаў 

часам пералому ранейшых уяўленняў пра 

сутнасць мастацтва, мастацкай творчасці і 

прыроду знака. У гэты момант семіѐтыка і 

паэтыка, семіѐтыка і эстэтыка ўліваюцца ў 

адзіны струмень.  

Некаторыя вучоныя кажуць пра 

відавочную сакральнасць авангарднай 

свядомасці. Паколькі авангарднае мастацтва, 

як правіла, нефігуратыўнае, то ў ім часам 

бачаць бяссілле ў адлюстраванні рэальнасці, 

адмову ад яе спазнання. “Аднак не трэба 

далѐка хадзіць за аргументамі, каб у 

невыяўленчасці авангарда ўбачыць 

уласцівасць сакральнага мастацтва, якое 

цураецца падабенстваў і падваенняў 

рэчаіснасці – як вырабу фальшывых манет”, – 

піша расійскі філосаф і культуролаг  

М. Эпштэйн. Авангарднае мастацтва, 

сцвярджае гэты даследчык, “рэлігійна ў тым 

сэнсе, у якім сама рэлігія авангардная, гэта 

значыць рухаецца наперадзе ўсіх завершаных 

вынікаў сусветнага працэсу, пакідаючы ззаду 

ўсѐ, што паспела набыць устойлівасць. (...)  

У авангардзе толькі таму так цяжка ўбачыць 

рысы рэлігійнага мастацтва, што яно не 

папярэднічае свецкаму, а ідзе за ім. (...)  Аван-

гард – гэта і ѐсць мастацтва пабудовы вобраза 

метадам яго (…) адпластавання ад бачнай, 

уяўнай паверхні свету. Гэта рэалізм апакаліп-

тычнага стагоддзя, які ўсвядоміў няцвѐрдасць 

і прывіднасць усіх спосабаў пабудовы свету 

(...) ...У авангардысцкіх творах абсурд пануе 

над сэнсам, твар паўстае ў адчужаных 

формах, нейкіх распалых кавалках і крывых 

лѐзах, індывід варожы самому сабе і выяўляе 

хутчэй уласцівасці расліны, малекулы (...), 

чым чалавека. (...) Авангард агаляе 

субмалекулярную структуру рэчыва... У 

творах авангардыстаў рэальнасць губляе 

бачнасць і антрапамарфічнасць, становіцца 

тэаморфнай ...” [7].  

Важнымі рысамі авангарда з’яўляюцца яго 

элітарнасць  і ... ангажаванасць. Пра 

элітарнасць выдатна пісаў К. Грынберг у 

сваім артыкуле “Авангард і кітч” адзначаючы, 

што мова авангарда сваѐй элітарнасцю 

захоўвала неразмытым сам пафас авангарда, у 

тым ліку і палітычны. Не сказаць пра 

ўзаемадзеянне мастацкага і палітычнага 

авангарда немагчыма.  Самы яскравы прыклад 

ангажаванасці – рускае рэвалюцыйнае 

мастацтва першых гадоў пасля 

Кастрычніцкага перавароту, якое сапраўды 

ўяўляе сабою ўнікальнае спалучэнне 

мастацкай навізны, шчырай сацыяльнай 

ангажаванасці і безагляднай утапічнасці. У 

сваіх агітацыйна-прапагандысцкіх мэтах 

мастацкі авангард спачатку актыўна 

выкарыстоўвалі левыя рэвалюцыйныя сілы, а 

пазней таталітарныя рэжымы (у Германіі, 

СССР). Тыя ж сілы праз нейкі час спрабавалі 

задушыць авангард строгай цэнзурай ці 

загнаць яго ў падполле.     

У межах эстэтыкі авангарда змянілася і ме-

сца мастака ў творчым працэсе. Кожны з тво-

рцаў цвѐрда верыў ва ўтапічную мару аванга-

рда пра жыццебудаўнічую моц мастацтва, 

якое паўставала як свайго роду рэлігія. 

Своеасаблівае абагаўленне творчага працэсу, 

у якім мастак прыпадабняўся бажаству, 

станавіўся асобай выключнай, набліжала яго 

да нейкага таемства.  

Прынцыпова важным для ўсѐй паэтыкі 

авангарда стала адмаўленне ад большасці 

традыцыйных эстэтычных, духоўных, 

маральных каштоўнасцяў. У пераважнай 

большасці авангардных плыняў такімі ж 

негатыўнымі былі і адносіны да традыцыйных 

формаў мастацтва, да мастацкай традыцыі. 

Асноўнай мішэнню, канешне ж, былі 

натуралістычныя і рэалістычныя тэндэнцыі і ў 

цэлым акадэмічнае мастацтва. Авангард 

дэманстратыўна пратэставаў супраць усяго, 

што ўяўлялася яму ў мастацтве абывацельскім 

і кансерватыўным.  

Як піша вядомы амерыканскі аналітык 

сучаснага мастацтва Разалінда Краўс, “у 

першыя сто гадоў свайго існавання такі 

персанаж, як авангардны мастак, змяніў 

мноства масак: рэвалюцыянер, дэндзі, 

анархіст, эстэт, тэхнолаг, містык. Ён таксама 

нярэдка змяняў перакананні. Адзіная тэма, 

якая заўсѐды была нязменнай часткай 

дыскурсу авангарда, – гэта тэма 

арыгінальнасці (...). Для авангарда арыгіналь-

насць – гэта сапраўднасць у прамым сэнсе 

слова, гэта першапачатковасць, пачатак з ну-

ля, нараджэнне” [8]. Сапраўды 

арыгінальнасць становіцца метафарай 

авангарда, а можа нават “метаметафарай”, 

полісемантычнае значэнне якой дастаткова 

выразна абазначае гістарычны кантэкст і саму 

з’яву.  

Паэтыка авангарда, у першую чаргу, 

вылучаецца адмаўленнем ад эстэтычнай 

каштоўнасці мастацкага вобраза. Авангард 

“разбурае вобраз, адмяняе вобраз, даходзіць 

да абстракцыі, да пачварнасці, да чыстага 

палатна, да дзіркі ў палатне, да спаленага 

палатна...”. Гэта ўжо класічнае выражэнне 

Умберта Эка, змешчанае ў “Нататках на палях 

«Імя розы»” выдатна характарызуе гэту з’яву. 

Мастакі  ў сваіх жывапісных працах амаль 

цалкам адмаўляюцца ад жыццѐвых і 

літаратурна-сюжэтных асацыяцый. Сапраўды 

ў авангардзе “вобраз” замяняецца сімваламі і 

знакамі, “тэкстам” ці, дакладней, яны 

становяцца адным цэлым. Дзейнасць 

авангарда садзейнічала папулярнасці такога 

паняцця, як “візуальная форма”. Змена эстэ-

тычных памкненняў у бок дамінавання візуа-

льнасці выяўляецца ў самых розных відах ма-

стацтва. Нават тэрмін “arts visuels” (“visual 

arts”) паступова выцясняе звыклае паняцце 

“выяўленчае мастацтва”, злучанае са старой 

эстэтыкай.   

На шляху татальнай пераацэнкі 

каштоўнасцяў авангард адчуў неабходнасць 

пошуку новай семантыкі знакаў. “Мастацкі 

авангард быў падобны на сімвалізм у імкненні 

да перадачы звышпачуццѐвага пачатку 

трансцэндэнтнай рэальнасці, але ў той жа час 

адрозніваўся ад яго больш радыкальным, 

антаганістычным характарам, які рэзка 

парываў з традыцыямі стварэння 

рэалістычнага мастацкага вобраза” [9]. Кожны 

з авангардыстаў па-свойму адмаўляўся ад 

сюжэтаў, ад апавядальнасці і вынаходзіў сваю 

сістэму знакаў. Прадстаўнікі авангарда 

імкнуліся з дапамогай знакаў перадаць не 

ізаморфную, трансцэндэнтную, 

звышпачуццѐвую рэальнасць. Творы 

авангарда задаюць новыя параметры 

фарміравання значэнняў. Асноўным 

становіцца прынцып акцэнтавання мовы 

замест акцэнтавання сэнсаў. Знак у мастацкім 

авангардзе не мае ніякага дэнатата, і часцей за 

ўсѐ звяртае ўвагу гледача на правілы 

пабудовы знака. Па-семіятычнаму 

арыентаваная паэтыка авангарда актуалізуе 

іканічныя магчымасці знака, які часам 

засланяе сабой падзею ці прадмет, які ѐн 

пазначае. Відавочна, што пры гэтым частка 

прычынна-следчых сувязяў губляецца. 

Але ж нельга не пагадзіцца з В. Турчыным 

у тым, што “магія вобраза, выцягнутага з 

рэальнасці, (…) была для авангарда не менш 

каштоўнай, чым абстрактныя кампазіцыі. 

Гэтым тлумачыцца выкарыстанне фатаграфіі 

ў многіх тэхніках авангарда…” [2, с. 7].  

У падобным рэчышчы адбывалася вызначэнне 

авангардам блізкіх яму архетыпаў. 

Адмаўленне авангарда ад звыклых і 

зразумелых форм вобразнасці прыводзіла да 

таго, што твор мастацтва патрабаваў 

тлумачэння, якое само станавілася творам 

мастацтва.  

Але, напрыклад, славуты даследчык 

авангарда, доктар мастацтвазнаўства  

А. Якімовіч лічыць, што процідзеянне 

“ўяўнаму музею” не было агульнай рысай 

заходняга авангарда, і што ад Пікаса да 

Зігмара Польцы і Сіндзі Шэрман мастакі 

апелююць да моў і сэнсаў класічнага 

музейнага мастацтва, прытым зусім не 

заўсѐды і не толькі дзеля пародыі або 

дэканструкцыі.  

Асабліва выразна роля авангарднага 

эксперыменту выяўляецца ў стварэнні 

хранатопаў, у якіх не толькі адметныя 

агульныя контуры, але і своеасаблівыя 

канцэпцыя і геаметрыя ўнутраных сувязяў. Як 

лічыць даследчык авангарда Н. Багданава, у 

авангардным мастацтве і прастора, і час 

знікаюць: “Прастора ператвараецца ў 

вечнасць, а час – у бясконцасць”. Змена 

хранатопу і ўсведамленне магчымасці 

шматлікіх хранатопаў былі адметнай 

прыкметай перавароту ў поглядах на свет.  

Аксіялогія авангарда заснавана на 

здольнасці “пачуць сучаснасць” і “покліч 

будучыні” ў ѐй. І гэта не проста мара пра 

Перамогу над часам. Гэта пошукі 

ўніверсальнай эстэтыкі хуткасці, новай 

тэмпаральнасці часу. Адмаўляючыся ад усяго 

шматвяковага папярэдняга досведу гісторыі 

мастацтва, творчасці як састарэлага і 

непатрэбнага, авангард вызначае новае 

светаадчуванне, канструіруе і новую прастору 

сусвету. Пры гэтым авангард, па сутнасці, 

застаецца абсалютнай і неспасцігальнай 

шматузроўневай метафізікай. Змена 

хранатопу і ўсведамленне наяўнасці 

шматлікіх і раўнапраўных (у пэўным сэнсе!) 

хранатопаў былі знакамі таго перавароту ў 

поглядах на свет і мелі ключавое значэнне для 

ўсѐй гісторыі мастацтва ХХ стагоддзя.  

Жывапіс на пачатку XX стагоддзя асабліва 

яскрава дэманструе рух у бок 

эксперыментавання і тэарэтызавання. 

Падкрэслена эксперыментальны характар 

творчасці, як і нястрымнае імкненне да 

стварэння прынцыпова новага ў формах, 

прыѐмах і сродках мастацкага выражэння, 

уласцівы ўсім накірункам авангарда. 

Большасць з іх, як і асобных прадстаўнікоў 

авангарда, арыентавалася на прынцыповы 

ірацыяналізм, парадаксальнасць мастацкай 

творчасці, ствараючы ўмовы для нараджэння 

“паэтыкі разгорнутага абсурду”. У творчасці 

мастакоў-авангардыстаў “дэман разбурэння і 

геній стварэння суіснуюць як сіямскія 

блізняты, заўжды разам, у вечнай спрэчцы-

згодзе” [10]. 

Відавочны ўплыў на мастакоў-

авангардыстаў першай паловы ХХ стагоддзя 

аказала вучэнне французскага філосафа  

А. Бергсана, які лічыў, што рэальны свет і 

свядомасць ахоплены няспынным рухам і 

творчая эвалюцыя не мае ні мэт, ні прычын, ні 

наступстваў. А таму “рэальнае – гэта 

пастаянная зменлівасць формы: форма ѐсць 

толькі імгненны здымак з пераходу” (Бергсон А. 

Творческая эволюция. – М., 1998. – С. 291). 

Невыпадкова мастакі авангарднай хвалі мяжы 

стагоддзяў і пачатку ХХ стагоддзя імкнуліся 

прабіцца да ўнутранай, сапраўднай, знешне 

нябачнай сутнасці рэчаў. У практыку 

мастацтва XX стагоддзя, шмат у чым 

дзякуючы авангарду, увайшлі знарочыстая 

выпадковасць і алагізм, якія сталі адметнымі 

рысамі як стылістыкі авангарда, так і яго 

паэтыкі ў цэлым. Нявызначанасць межаў 

мастацтва, справакавала нараджэнне мноства 

новых, часам вельмі парадаксальных, формаў 

творчасці. Менавіта з авангардам  

XX стагоддзя звязана і знікненне добра 

вядомых межаў таго, што прынята было 

лічыць творам мастацтва.  

Радыкальныя эксперыменты авангарда ў 

першыя дзесяцігоддзі ХХ стагоддзя 

прынцыпова змянілі звыклае аблічча 

мастацтва і формы яго сацыяльнага існавання. 

Пошукі новых каардынат і новых сэнсаў 

становяцца асноўнай сутнасцю шматлікіх 

эксперыментаў, у якіх фарміруюцца новыя 



Ученые записки. – 2015. – Том 20 

127 

віды мастацтва, новыя творчыя метады, новыя 

тэхнікі. Вялікую папулярнасць набываюць 

калаж, асамбляж, аб’ект, інсталяцыя, 

разнастайныя формы акцыянізму. 

Пытанне мовы з’яўляецца адным з 

асноўных для ўсіх відаў авангарда. Калі 

культуру ХХ стагоддзя ўявіць сабе як 

граматыку, то авангард для яе будзе 

рэпрэзентатыўным” [11]. Пры гэтым авангард 

звернуты не проста да мадыфікацый 

стылістыкі, а да выпрацоўкі законаў новай 

пластычнай мовы. Абвяшчэнне першынства 

формы і яе дамінавання над зместам і 

вобразам выразна прагучала з вуснаў  

В. Кандзінскага: “Правільна абраная форма 

сама клапоціцца пра змест”. Аднак большасць 

прадстаўнікоў авангарда была адзінадушна 

супраць “чыстага мастацтва” [2, с. 6]. Не 

менш папулярнай у авангардзе была і ідэя 

перавагі ідэі над формай яе мастацкага 

ўвасаблення.    

Адметнымі рысамі паэтыкі авангарда 

становяцца тэндэнцыі сінтэзу асобных 

мастацтваў, іх узаемапранікнення, цікавасць 

да пераадолення міжжанравых межаў. У 

мастацтве авангарда шматлікія жанры 

мастацтва і асабліва жывапісу зведалі 

істотныя змены з прычыны глыбокіх, 

рэвалюцыйных пераўтварэнняў еўрапейскага 

грамадства падчас яго пераходу ад 

традыцыйнага да сучаснага, індустрыяльнага 

стану. У авангардзе назіраецца эвалюцыя 

жанраў, поўнае ці частковае адмаўленне ад 

існуючых кананічных формаў. Але жанры, 

формы, прыѐмы творчасці не проста 

змяняюцца – іншымі становяцца спосабы 

мыслення. Разам з тым спецыфіка жанру 

захоўваецца, паколькі не губляецца 

найважнейшы інварыянт – “архетып” жанру.  

Важнай рысай паэтыкі авангарда 

з’яўляецца яго вялікая цікавасць да 

дакласічных перыядаў гісторыі мастацтва, 

архаічнага, мастацтва плямѐнаў, Афрыкі і 

Акіяніі, дзіцячай творчасці, розных культур і 

цывілізацый. Значнае месца ў паэтыцы 

авангарда займае таксама міф. Ці не 

асноўным міфам авангарда можна лічыць 

эсхаталагічны міф канца/пачатку, які ў гэты 

гістарычны перыяд ляжаў і ў аснове 

будаўніцтва новага свету.  

Адной з найвайстрэйшых і дыскусійных 

праблем для тэорыі і практыкі авангардных і 

мадэрнісцкіх кірункаў, асабліва ў жывапісе, 

з’яўляецца праблема вобраза чалавека, а 

таксама эвалюцыя жанру партрэта. Пра крызіс 

партрэта, змяншэнне колькасці партрэтных 

выяў у заходнееўрапейскім авангардным 

жывапісе пачатку XX стагоддзя ў розны час 

пісалі шматлікія еўрапейскія аўтары. Адзін з 

іх – амерыканскі даследчык Дж. Уолкер, 

аўтар манаграфіі “Эвалюцыя партрэта за 5000 

год”. Ды і вядомы расійскі даследчык 

мастацтва М. Алпатаў у “Нарысах па гісторыі 

партрэта” (М., 1937) катэгарычна заяўляў, 

што партрэтная творчасць стала наогул 

немагчымай у рэчышчы авангардных 

кірункаў. Відавочна, што кожны з іх ставіў 

свае задачы пры адлюстраванні чалавека, але 

ў пераважнай большасці ў гэты перыяд у 

партрэце (у параўнанні з традыцыйным 

мастацтвам) большы націск мастакі робяць на 

фармальныя аспекты жывапісу, менш увагі 

надаецца індывідуальнасці, гістарычнай і 

псіхалагічнай канкрэтнасці партрэтуемага. 

Адмова ад падабенства з мадэллю, 

дамінаванне суб’ектыўнага пачатку выявіліся 

ў першаснай арыентацыі мастака на 

самавыяўленне. Моцна пацясніла 

традыцыйныя віды выяўленчага мастацтва 

з’яўленне фатаграфіі як спосаба 

адлюстравання рэчаіснасці. Аднак нават пры 

такой карэннай трансфармацыі традыцыйнага 

жанру партрэта ў авангардным мастацтве ўсѐ 

ж захоўваецца архетып партрэта. 

Першая палова XX ст. уяўляе сабою 

перыяд асаблівай папулярнасці розных відаў 

фантастыкі. У прасторы авангарднага 

мастацтва становіцца больш твораў, якія 

змяшчаюць элемент незвычайнага, 

апавядаюць пра тое, чаго “не бывае” ў 

рэальнасці. Падобныя матывы маглі мець 

выгляд навуковай фантастыкі з уласцівай ѐй 

атрыбутыкай, выглядаць як міфалагічная 

касмагонія, утопія і г.д. Элемент 

незвычайнага ў творы мог быць прадстаўлены 

не толькі непасрэдна як незвычайныя, 

чароўныя, звышнатуральныя і таму падобныя 

выявы, але і як “фантастычны пачатак” у 

шырокім сэнсе слова, які ўключае адмысловы 

сюжэтны пасыл, спецыфічныя параметры 

дзеяння, а часам – усяго толькі аўтарскую 

накіраванасць на стварэнне загадзя 

немагчымай у рэальнасці сітуацыі. 

Практычна ўсе авангардныя плыні былі 

захоплены тэмай абнаўлення свету. Менавіта 

адсюль пафас авангарда скіраваны на 

ператварэнне жывапіснай матэрыі. Мастацтва 

авангарда ў цэлым усведамляецца як злом, і 

таму невыпадкова ў ім адбываецца 

радыкальны зрух на ўзроўні тэматыкі, сюжэту 

і вобразнай структуры, кананізуецца 

дэфармацыя. 

Знакам непазнанага свету ў авангардным 

мастацтве становяцца тэма і матывы космасу. 

Сама прырода творчасці ўяўляецца авангар-

дыстам падобнай на космас, пра што казаў  

В. Кандзінскі: “Кожны твор узнікае і тэхнічна 

так, як паўстаў космас, – ѐн праходзіць шля-

хам катастроф, падобных хаатычнаму рову 

аркестра, які выліваецца ўрэшце ў сімфонію, 

імя якой – музыка сфер”. Космас у творчасці 

прадстаўнікоў авангарда – гэта хутчэй 

канцэптуальны, чым выяўленчы матыў, 

добрая нагода для эксперыментаў, якія перш-

наперш злучаны з пошукамі новай 

інтэрпрэтацыі прасторы, адмаўленнем ад 

традыцыйнай перспектыўнасці выявы і 

трохвымернасці аб’екта. Усведамленне 

шматмернасці прасторы, яе бясконцасці, 

імкненне намаляваць сілы, энергіі і рытмы, 

якія працінаюць космас, вядуць да пошукаў 

новых сімвалічных тэм і сюжэтаў. У гэтым 

сэнсе дастаткова прыгадаць творчасць 

агульнавядомай у рускім мастацтве 1920-х 

гадоў групы “Амаравелла”, якая асабліва 

плѐнна працавала над тэмай космасу. 

Мастакоў прыцягвалі як навуковыя, так і 

метафізічныя, утапічныя ідэі, а працэс 

стварэння новай мастацкай мовы авангарда 

вѐў да шырокага ўзаемапранікнення 

філасофіі, рэлігіі, навукі і мастацтва. 

Касмічная маштабнасць мыслення, 

усведамленне тэўргічнай місіі мастацтва 

становяцца характэрнымі для авангардыстаў і 

натхняюць мастакоў на магчымасць 

спасціжэння непазнанага, нябачнага.  

Блізкай да касмічнай тэмы становіцца і тэ-

ма святла. Святло, метафізічная сутнасць яко-

га была асэнсавана яшчэ на ранніх этапах раз-

віцця культуры, у мастацтве авангарда стала 

ўспрымацца як самастойная субстанцыя. У 

гэтай ролі святло было пакладзена авангарды-

стамі ў падмурак уласнага вобраза СВЕТУ. 

Святло прызнаецца ў якасці адной з 

тэматычных, вобразных і сэнсавых дамінант 

авангарда. Можна казаць нават пра 

распрацоўку авангардам адмысловай 

светлавой парадыгмы, якая спалучыла ў сабе 

навукова-філасофскія, рэлігійныя і мастацка-

эстэтычныя аспекты. Святло ў мастацтве 

авангарда заняла месца культурнай 

універсаліі, праз якую адбывалася не толькі 

спазнанне свету, але і яго ўзнаўленне ў 

вобразна-сімвалічнай форме. Авангард 

сінтэзаваў у сабе шырокі спектр трактовак 

святла, якія існавалі ў мастацтве пачатку  

XX стагоддзя. 

У мастацтве авангарда святло захоўвае 

сваю сэнсавую шматграннасць і набывае 

шырокія функцыянальныя магчымасці ў 

галіне мадэлявання вобраза свету як 

неад’емная частка сістэмы хранатопу. Святло, 

якое па прыродзе сваѐй выражае ідэю яднання 

духу і матэрыі, часу і прасторы, выступае 

катэгорыяй, на аснове якой авангардыстамі 

ажыццяўляўся сінтэз розных відаў 

мастацтваў. Цікавасць да разнастайных свет-

лавых вобразаў, знакаў і матываў відавочная ў 

прадстаўнікоў розных кірункаў авангарда. 

Адно з цэнтральных месцаў у гэтым шэрагу 

займала бінарная апазіцыя  “святло/цемра” і 

разнастайныя яе інтэрпрэтацыі. 

Важнай у паэтыцы авангардыстаў была і 

інтэрпрэтацыя матыву электрычнага святла. 

Вобраз электрычнага святла стаў 

своеасаблівым знакам перамогі рукатворнага 

святла над прыродным, нібыта пацвярджаючы 

адзін з лозунгаў авангарда, скіраваны на 

стварэнне новага электрычнага Евангелля. 

Для шматлікіх авангардыстаў электраэнергія 

станавілася сродкам перадачы дынамізму 

сучаснага свету, яго энергетычнай патэнцыі. 

Нельга не сказаць і пра зварот авангарда да 

адной з “вечных” тэм – да якасна новага 

ўсведамлення ролі і значэння феномена 

смерці, які ў канцэпцыі “новага свету” 

авангарда выступае на правах “сімвалічнага 

кода культуры”. Вобразы смерці знаходзяць 

адлюстраванне ў самых розных аспектах і 

калізіях, сярод якіх жыццѐ і смерць, смерць і 

час, гульні са смерцю, смерць і воля і інш. 

Варта адзначыць цікавасць авангарда, 

асабліва рускага, да магчымасцяў 

адлюстравання дынамікі псіхічных творчых 

вібрацый. 

У цэнтры ўвагі многіх прадстаўнікоў 

авангарда вобраз урбаністычнага свету. І гэта 

невыпадкова: мастак авангарда – гэта мастак 

эпохі ўрбанізму, гарадскі мастак, для якога 

вельмі важная гарадская культура. Авангард 

увѐў у свае выявы матэрыю жыцця грубіяна, 

“паэтыку вуліцы”, хаатычную рытміку 

сучаснага горада.   

Для мастакоў авангарда вельмі важнымі 

былі пошукі новых формаў арт-прэзентацыі. 

Цэнтральнае месца занялі эпатажныя па 

характары формы прэзентацыі, падмацаваныя 

маніфестамі і дэкларацыямі. Пры гэтым 

арыентацыя авангарда на пераадоленне эліта-

рнай сутнасці мастацтва паўплывала на ста-

наўленне і папулярнасць масавых форм мас-

тацтва. Адны з авангардыстаў засяродзілі 

сваю ўвагу перш за ўсѐ на выразных 

магчымасцях колеру, другія – на 

эксперыментах з формай, трэція – на пошуках 

новых узаемадачыненняў колеру і формы. 

Эфектны жэст, дынамічнае святло, 

экспрэсіўны колер не толькі адлюстроўвалі 

ўнутраную дынаміку творчага працэсу, 

глыбінныя і несвядомыя псіхічныя імпульсы, 

але таксама станавіліся важнымі элементамі 

авангарднай паэтыкі. Прыкметна, што 

стварэнне ўласных жывапісных сістэм 

мастакамі авангарда знайшло сваѐ далейшае 

адлюстраванне і ў развіцці мастацтва  

ХХ стагоддзя. 

Заключэнне. Такім чынам, авангард быў 

своеасаблівым эксперыментам не толькі ў 

мастацтве, але і ў галіне праектавання 

рэальнасці, які да сѐнняшняга дня застаецца 

адкрытым і не да канца асэнсаваным 

праектам. Некаторыя даследчыкі авангарда 

лічаць, што авангардызм як ключавы, 

вышэйшы этап эвалюцыі заходняга 

мастацтва, які процідзейнічаў 

кансерватыўным тэндэнцыям, выяўляў і 

актыўна фарміраваў ідэалогію заходняга 

грамадства, пацярпеў паражэнне. “Мы, на 

вялікі жаль, сталі сведкамі абсалютнага краху 

ключавых авангардысцкіх ідэй, крушэння тых 

каштоўнасцяў, за якія змагаліся заснавальнікі 

авангардысцкіх рухаў [12]. Іншыя аналітыкі 

са шкадаваннем адзначаюць, што “самая 

вытанчаная кветка стагоддзя – мадэрнісцкае 

мастацтва дваццатых-трыццатых гадоў – 

асуджана нават тройчы: спачатку судом 

нацыстаў як Entartete Kunst (“мастацтва зводу 

выраджэння”); затым судом камуністаў як 

“элітарны, чужы народу фармалізм” і, 

нарэшце, судом “капіталізму, як мастацтва 

(…) рэвалюцыйных ілюзій” (Мілан Кундэра). 

Але пры ўсім гэтым немагчыма не пагадзіцца 

са словамі вядомага французскага 

пісьменніка, паэта, драматурга, мастака і 

кінарэжысѐра Жана Както, які заўважыў: 

“Нішто не старэе так хутка, як авангард”. 

Больш таго, як толькі мастак-авангардыст 

становіцца прызнаным, ѐн аказваецца 

састаўной часткай мастацкага працэсу, 

апазіцыйнасць якому была галоўнай яго 

задачай і галоўнай мэтай. 

Адмаўленне ад большасці традыцыйных 

эстэтычных, духоўных, маральных 

каштоўнасцяў, ад традыцыйных формаў 

мастацтва і мастацкіх традыцый стала 

важным для ўсѐй паэтыкі авангарда. 

Метафарай авангарда была арыгінальнасць. 

Паэтыка авангарда, у першую чаргу, 

вылучалася адмаўленнем ад эстэтычнай 

каштоўнасці мастацкага вобраза, ад 

жыццѐвых і літаратурна-сюжэтных 

асацыяцый, была злучана з заменай вобраза 

сімваламі і знакамі. Асноўным стаў прынцып 

акцэнтавання мовы замест акцэнтавання 

сэнсаў. Імкненне авангарда “пачуць 

сучаснасць” і “покліч будучыні” спрыяла 

пошукам універсальнай эстэтыкі хуткасці, 

новай тэмпаральнасці часу. Уласцівы ўсім 

накірункам авангарда падкрэслена 

эксперыментальны характар творчасці, як і 

нястрыманае імкненне да стварэння 

прынцыпова новага ў формах, прыѐмах і 

сродках мастацкага выражэння спрыялі 

знікненню добра вядомых межаў таго, што 

прынята было лічыць творам мастацтва. 

Адным з асноўных для ўсіх відаў авангарда 

было пытанне мовы. Адметнымі рысамі 

эстэтыкі і паэтыкі авангарда былі тэндэнцыі 

сінтэзу асобных мастацтваў, іх 

узаемапранікнення, цікавасць да 

пераадолення міжжанравых межаў. 

Назіраецца эвалюцыя жанраў, поўнае ці 

частковае адмаўленне ад існуючых 

кананічных формаў. Першая палова XX ст. 

уяўляла сабою перыяд асаблівай папулярнасці 

розных відаў фантастыкі, цікавасці да 

незвычайнага, тэм і матываў космасу, тэмы 

святла, урбаністычных матываў і інш. 

Важнымі для мастакоў авангарда былі 

таксама пошукі новых формаў арт-

прэзентацыі.  

Сѐння мы не толькі даследуем і аналізуем 

рысы авангардысцкай эстэтыкі і паэтыкі, але і 

разважаем пра  верагоднасць з’яўлення 

авангарда ў наш час. Нягледзячы на тое, што 

некаторыя ідэі авангарда жывыя да 

цяперашняга часу і папулярныя ў пэўнай 

катэгорыі мастакоў, казаць пра авангард сѐння – 

відавочна недарэчна. На наш погляд, унутры 

сучаснага мастацтва пафас авангардызму, як і 

з’яўленне авангарда, практычна немагчымы. 

Прычына гэтага ў адсутнасці ў сучаснай 

мастацкай прасторы асноватворных “муроў 

авангардызму”, асяроддзя, пэўных умоў, 

усяго таго, на чым трымаўся класічны 

авангард. Авангард сѐння (калі яго нават так 

называць!) перастаў быць цэласнай 

эстэтычнай сістэмай, філасофіяй творчасці, 

сістэмай жыццеўладкавання. Не маючы 

праектыўнай, эксперыментальнай, даследчай, 

лабараторнай дзейнасці, мастацкі авангард 

сѐння не вызначаецца той выразнасцю і 

эфектыўнасцю, якія былі ўласцівы 

“гістарычнаму авангарду”. Да таго ж “першы 

авангард быў творчым, а сѐння мы жывѐм у 

эпоху другога інтэрпрэтацыйнага авангарда” 

(Гройс Б. Воля к отдыху). Тое, што існуе 

сѐння, – гэта хутчэй своеасаблівы 

“авангардны маньерызм”, які, безумоўна,  

не пазбаўлены гістарычных шанцаў стаць у 

будучым паўнаватарснай наватарскай  

з’явай. 

